Nafarroako Parlamentuko Mahaiak, 2015eko azaroaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nafarroako Alderdi Sozialista parlamentu-taldeak aurkezturiko mozioa, zeinaren bidez Nafarroako Gobernua premiatzen baita Nafarroan arrakala digitala deuseztatzeko plan bat abian jar dezan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Garapen Ekonomikorako Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA

Nafarroako Alderdi Sozialista parlamentu-taldeko eledun María Chivite Navascuések, Legebiltzarreko Erregelamenduan ezarritakoaren babesean, honako mozio hau aurkeztu du, Batzordean eztabaidatu eta bozkatzeko. 

Teknologia berrien erabilerak –zehazki, Internetenak– harreman-moduak aldarazi ditu. Horrek isla garbia dauka gizarte-, ekonomia- eta merkataritza-jokabide berrietan. Horiek guztiak egunerokoak dira, eta eragina dute garapen pertsonalean eta profesionalean, edo, gauza bera baita, kulturaren, informazioaren, enpleguaren eta aisiaren eskuratzean. 

Administrazioaren erronkarik nagusienetako bat da murriztea, eta are desagerraraztea, arrakala digitala izenez ezagutzen dena, komunikazio-molde berriak eskueran dituztenen eta, arrazoiak arrazoi, formatu horiek eskuratu ezin dituztenen arteko aukera-desberdinkeria markatzen baitu. 

Arrakala digitalaren arrazoia geografikoa izan daiteke –sarerako sarbideari dagokionez, alde handia dago landa eremuen eta hiri eremuen artean eta konexio-zailtasunak dituzten eremuetan–, soziala, ekonomikoa, belaunaldien araberakoa nahiz generokoa. Arrazoi horietako edozeinek egiazko diskriminazioa eragiten du pertsonen artean, Nafarroako Foru Komunitatean argi eta garbi ikus daitekeenez. 

Etorkizuneko nahiz oraingo aukera-berdintasuna baldintzatuko du pertsonek mundu digitalean eguneratuta egoteko duten gaitasunak. 

Erabaki proposamena: 

Nafarroako Parlamentuak Nafarroako Gobernua premiatzen du Nafarroan arrakala digitala gainditzeko plan bat abian jar dezan, ekintza zehatzak jasoko dituena bazterkeria digitala pairatzeko arrisku handiena duten kolektiboen alde –pertsona nagusiak, ikasketa gutxiko pertsonak, identitate digitalik gabeko autonomoak edo/eta mikro-ETEak– eta emakumearen berdintasuna bultzatuko duena Interneteko erabilera aurreratuei dagokienez. 

